
OHR

BiH lideri moraju razmotriti post-dejtonsku eru

Visoki predstavnik se nalazi u Sjedinjenim Državama gdje će se
susresti  sa  visoko  pozicioniranim  predstavnicima  SAD  i
Ujedinjenih nacija te prisustvovati događajima oko godišnjice
potpisivanja Daytonskog sporazuma. On će se danas zadnji put
obratiti  Vijeću  sigurnosti  Ujedinjenih  nacija  u  svojstvu
visokog predstavnika.

Prilikom  obraćanja  Vijeću  sigurnosti  visoki  predstavnik  će
izjaviti  da  otpočinjanje  pregovora  oko  Sporazuma  o
stabilizaciji  i  pristupanju  označava  odlučan  raskid  sa
prošlošću i pomenuće neka od preostalih pitanja kojima se
treba pozabaviti kako se Bosna i Hercegovina bude približavala
Evropskoj uniji.

Visoki predstavnik će reći da, iako je napravljen osnovni
institucionalni  okvir  za  nesmetano  funkcioniranje  države,
institucije  sada  moraju  biti  ojačane  kako  bi  postale
efektivne.  Visoki  predstavnik  će  izjaviti  da  održivost  i
funkcionalnost  postaju  ključne  riječi  kako  se  Bosna  i
Hercegovina bude približava članstvu u Evropskoj uniji.

Visoki predstavnik će naglasiti da je Daytonski ustav dosegao
krajnji domet svoje upotrebne vrijednosti kao okvir za narednu
fazu  reformi koje su u vezi sa Sporazumom o stabilizaciji i
pristupanju. On će izjaviti da dok Daytonski ustav ostaje
ključan za utemeljenje mira, politički predstavnici Bosne i
Hercegovine moraju razmotriti post-daytonsku eru i utvrditi
novi ustavni okvir za dalji napredak.

Ovaj proces mora otpočeti što je prije moguće, izjaviće visoki
predstavnik. U pitanju je poboljšanje funkcionalne efikasnosti
Bosne i Hercegovine. Visoki predstavnik će reći da je jasno da
su postojeći troškovi vlasti suviše visoki i da će zahtjevi
oko integracije u Evropsku uniju  takođe zahtijevati promjene.
Visoki predstavnik će takođe izjaviti da stanovništvo Bosne i
Hercegovine ima pravo da zahtijeva vlasti koje će se ponašati
odgovorno i efikasno, koje će manje novca trošiti na vlade i
državnu  službu  a  više  na  usluge  kao  što  su  zdravstvo  i
obrazovanje.

Visoki predstavnik će takođe naglasiti da to nije posao koji
može uraditi međunarodna zajednica te ponoviti  da je to nešto
što mogu učiniti samo institucije Bosne i Hercegovine.

Visoki  predstavnik  će  se  osvrnuti  i  na  pitanje
decertificiranih policajaca i apelirati na Vijeće sigurnosti
da pokrene proces revizije postupka certifikacije policijskih
službenika  koji  su  sprovele  Međunarodne  policijske  snage
Ujedinjenih nacija.

Visoki  predstavnik  će  naznačiti  da  će  se  instrumentima
revizije konsolidirati proces certifikacije tako što će se
opovrgnuti ili potvrditi odluke koje trenutno u pitanje dovode
validnost cjelokupnog procesa.

 

OSCE

Takmičenje za bh. srednjoškolce u pisanju eseja o ljudskim



pravima

Međunarodni dan ljudskih prava je 10. decembar, dan kada je
potpisana Univerzalna deklaracija o ljudskim pravima, 1948.g.
To  je  mogućnost  da  svako  od  nas  oda  poštovanje  duhu  i
principima  koji  su  sadržani  u  Deklaraciji  –  poštovanje,
jednakost, tolerancija i različitost.  

Kako  bi  proslavila  ovaj  dan,  Misija  OSCE-a  u  Bosni  i
Hercegovni je pokrenula, širom BiH, takmičenje u pisanju eseja
u svim bh. srednjim školama. Učenici će imati mogućnost da
predstave  svoja  razmišljanja  o  različitostima,  slobodi
izražavanja i drugim osnovnim principima ljudskih prava.  

Učenici  moraju  poslati  svoje  eseje  relevantnom  OSCE-ovom
Regionalnom uredu do ponedeljka, 28. novembra. Misija OSCE-a u
Bosni i Hercegovini ima četiri regionalna centra u Banja Luci,
Mostaru, Tuzli i Sarajevu. Pobjednika će izabrati vijeće u
kojem će biti ambasador Douglas Davidson, šef Misije OSCE-a u
BiH,  Vildana  Selimbegović,  glavna  i  odgovorna  urednica
magazina  Dani,  Mirsad  Kebo,  ministar  ljudskih  prava  i
izbjeglica BiH, i Srđan Dizdarević, predsjedavajući Helsinškog
komiteta u BiH. Pobjednici će biti proglašeni u Sarajevu, na
ceremoniji koja će biti održana u decembru.

Ambasador  Davidson   obratit  će  se  državnoj  Komisiji  za
izbjeglice i raseljena lica u Banja Luci

Ambasador  Douglas  Davidson,  šef  Misije  OSCE-a  u  Bosni  i
Hercegovini danas će se obratiti članovima državne Komisije za
izbjeglice i raseljena lica, na devetom zasjedanju, u Banja
Luci. On će prisustvovati ovom zasjedanju kako bi dao podršku
radu  Komisije,  kao  i  potrebi  za  povećanom  saradnjom  sa
relevantnim institucijama vlasti na svim nivoima. 

Uzimajući u obzir Komisijinu ulogu u pravljenju politike koja
se  odnosi  na  povratnički  sektor,  ambasador  Davidson  će
spomenuti rastuću potrebu za koordinacijom kako bi se efikasno
podržao održivost povratka, naročito na polju ekonomskih i



socijalnih prava kao što su zdravstvo, penzije, zaposlenje,
obrazovanje i smještaj. U ovom smislu, ambasador Davidson će
ohrabriti  Komisiju  da  istraži  i  da  radi  na  sistematičnim
problemima koji sprečavaju ili obeshrabruju povratak, kao i da
aktivno prati implementaciju svojih zaključaka, i da lobira
kod entitetskih i relevantnih državnih ministarstava, a sve
kako bi osigurala da se zaključci uzmu ozbiljno i da se prema
njima i radi. 

U svojoj promatračkoj ulozi koju ima u Komisiji, Misija OSCE-a
ostaje  posvećena  davanju  podrške  važnom  radu  koji  obavlja
državna Komisija i punoj implementaciji aneksa 7 Daytonskog
mirovnog sporazuma.

 

EUFOR

Nije bilo izjava.

 

Novinarska pitanja

SRNA:

Pitanje za OHR i EUFOR. Imate li saznanja da policija RS u
posljednjih nekoliko dana pregovara sa jednim od optuženih za
ratne zločine o njegovoj predaji?

OHR:

Mogu reći da, što se tiče OHR-a, to nije tema na koju bi mi
imali bilo kakav komentar.

EUFOR:

Apsolutno.  Nisam  upoznat  sa  tim.  Trenutno  nemam  ništa  da
dodam.


